ՏԵՂԵԿԱՆՔ - ՀԻՄՆԱՎՈՐՈՒՄ 

ՀՀ ԿԱՌԱՎԱՐՈՒԹՅԱՆ 

ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

	1.
	Անհրաժեշտությունը

	
	Սույն ծրագիրը մշակված է ՀՀ կառավարության 30 դեկտեմբերի 2010 թվականի «ՀՀ սեյսմիկ անվտանգության համակարգի զարգացման հայեցակարգով նախատեսված սեյսմիկ ռիսկի նվազեցման միջոցառումների ծրագիրը հաստատելու մասին» N1760–Ն որոշման յոթերորդ կետի համաձայն: Սեյսմիկ ռիսկի նվազեցումը գտնվում է ՀՀ Կառավարության ուշադրության կենտրոնում և 1999թ. ընդունվել են երկու որոշումներ` ուղղված Հայաստանի Հանրապետության տարածքի և Երևան քաղաքի սեյսմիկ ռիսկի նվազեցման Պետական համալիր ծրագրերի  կատարմանը (ՀՀ կառավարության թիվ 392 առ 07.06.99 և թիվ 429 առ 10.06.99 որոշումներ): ՀՀ ԱԻՆ «Սեյսմիկ պաշտպանության ազգային ծառայություն» գործակալությունը հանդիսանում է այդ ծրագրերի պատասխանատու կատարողը և կոորդինատորը: Այս ծրագրի շրջանակներում առանձնահատուկ ուշադրության են արժանանում շենքերի ու շինությունների սեյսմիկ խոցելիության գնահատման աշխատանքները՝ որպես սեյսմիկ ռիսկի նվազեցմանն ուղղված միջոցառումների առաջին էտապ: 

	2.
	Ընթացիկ իրավիճակը և խնդիրները

	
	1989 թվականից սեյսմիկ ռիսկի նվազեցմանն ուղղված մեծ մասշտաբի աշխատանքներ են իրականացվել Հայաստանի Հանրապետության հյուսիսային շրջաններում: Կատարվել է շենքերի և շինությունների դասակարգում ըստ վնասվածության աստիճանի, ապմոնտաժվել են վթարային շենքերն ու շինությունները, իսկ չափավոր և զգալի վնասվածքներ ունեցողները` վերականգնվել և ուժեղացվել են: Միաժամանակ Երևանն ու ՀՀ մնացած մարզերը, որոնք նույնպես ընկած են բարձր սեյսմիկ ռիսկի գոտիներում, բավական անտեսվել են:

	3.
	Տվյալ բնագավառում իրականացվող քաղաքականությունը

	
	Ուղղված է Երևան քաղաքի սեյսմիկ ռիսկի նվազեցմանը, սեյսմիկ ռիսկի հիմնական բաղադրիչների գնահատմանը, ՀՀ տարածքի սեյսմիկ շրջանացման նոր քարտեզի կազմմանը, հակասեյսմիկ միջոցառումների ծախսերի ճշգրտմանը, հնարավոր սեյսմիկ ազդեցությունների դեպքում շենքերի վարքի գնահատմանը, սեյսմիկ աղետի սցենարների մշակմանը: 

	4.
	Կարգավորման նպատակը և բնույթը

	
	Սույն ծրագրի իրականացումը հնարավորություն կտա բարձրացնել ինչպես բնակչության, այնպես էլ պետական մարմինների պատրաստվածության մակարդակը դիմակայելու ուժեղ երկրաշարժերին, զգալիորեն ցածրացնել տարածաշրջանի սեյսմիկ ռիսկը, պակասեցնել հետևանքները ինչպես ուժեղ երկրաշարժերից, այնպես էլ երկրաշարժի բնական և տեխնածին աղետներից, ապահովել Հայաստանի Հանրապետության տնտեսական և սոցիալական կայունությունը, ինտեգրել տարածաշրջանի ընթացիկ սեյսմիկ վտանգի մոնիթորինգի ժամանակակից ձևերը միջազգային համակարգերում: 

	5.
	Նախագծի մշակման գործընթացում ներգրավված ինստիտուտները

	
	ՀՀ ԱԻՆ «ՍՊԱԾ» գործակալությունը և այդ համակարգի ՊՈԱԿ-ները: 

	6.
	Ակնկալվող արդյունքը

	
	Ծրագրի իրականացումը հնարավորություն կտա զգալիորեն բարձրացնել Երևան քաղաքի շենքերի սեյսմակայունության և բնակչության սեյսմիկ պաշտպանվածության մակարդակը: 

	7.
	Այլ տեղեկություններ

